
— 72 —


Son chi mi che ghe porto o necessajo....
Bravo!!! l’odö l’è bon.... piggieme o resto
(Me fan ciù pro che un ambo a-o seminajo;
Peccou! no i sento ancon, che son zà lesto!)
E cosci seguitando a sêu aspertixe
No ghe restôu in ti piatti che a vernixe.


No ghe restôu in ti piatti che a vernixe;
Quando, sentindo in saora o bastimento,
Se ghe presenta o chêugo: due pernixe
Gh’è ancon se scià e descidea, — Son contento!
Piggime o conto: prima un-na botiggia;
Veuggio ancon beive un gotto de tintiggia


Veuggio ancon beive un gotto de tintiggia,
Ma de quella.... a-o so mi!... ti me capisci?
(Veuggio de quella da lucciâ a caviggia,
Per fate un pö o zughetto de sparisci).
E intanto che o bibbin o va in cantin-na
Lë o se ne scappa via co-a panza pinna.







ANDREA GIUSEPPE ROCCA

Savonese, avvocato. Poeta e studioso di storia patria. A lui si devono anche O Canoccialin, supplemento a-o Canocciale de Savon-na pe-o 1849 e Microscopio e telescopio de Savon-na pe-o 1850. Nato nel 1827, morì nel 1901.




L’allarme generale do 23 lûggio 1848 a Savon-na
(Da O Canoccialin, supplemento a-o Canocciale de Savon-na pe-o 1849)





Alleluia, scì alleluia!
A l’è andaeta tûtta a puia!
Doppo aveìghe ben sûôu
Finalmente o s’è asmortôu!
Ahimè, sento che respïo,
De pensâghe me ne rïo!

